
   Упра эс çепĕç чĕлхене

   Маргарита Гурьева | Сăвă

   Сĕм-сĕм вăрман таçтан кашлать,

Вăл ăс парса çапла калать:

«УПРА ЭС ÇЕПĔÇ ЧĔЛХЕНЕ!

Аçу-аннӳн чун пехилне».



Ав çавра çил те ӳкĕтлет:

«Вăю сан хăвăнтан килет,

УПРА ЭС ÇЕПĔÇ ЧĔЛХЕНЕ!

Манпа вăл вĕçтĕр инçене».



Сăваплă Атăл хумханать,

Вăл шавласа мăнаçланать:

«УПРА ЭС ÇЕПĔÇ ЧĔЛХЕНЕ!

Çĕкле куллен ун хăватне».



Çап-çутă уйăх çуталать,

Унти пике çапла калать:

«УПРА ЭС ÇЕПĔÇ ЧĔЛХЕНЕ!

Мала хур унăн илемне».



Сап-сар хĕвел йăл-йăл кулать,

Савса пăхса çапла калать:

«УПРА ЭС ÇЕПĔÇ ЧĔЛХЕНЕ!

Çын туйтăр унăн ăшшине».

  